
	క.	
ఖ్యాతతరచంద్రపుష్కరి, ణీతటగృహమేధికాత్మనిరతేక్ష్వాకు

వ్రాతకులదైవతమునకు, ధాతృశతాహరహరార్చితపదాబ్జునకున్.



	 93







	క.	
పంగూపరిపరినిపత, ద్గంగాసమమాదృశాక్షిగతగోచరభా

వాంగీకర్తకుఁ జోళ, ప్రాంగణపరిదృశ్యమానబహుసేవధికిన్.

	క.	
ద్వివిధోభయదిక్స్రవహ, త్కవేరకన్యాతటోపగతపూగవనీ

నవకుహళీపరిమళవహ, పవనోపాస్యునకు వికచపద్మాస్యునకున్.

శారదచంద్రాతపవి, స్తారాస్తరణాభిరామతల్పితయమునా

చారుతరపులినసాక్షికి, జారగ్రామణికి ధూర్తజనతామణికిన్.

అసమసమసమరసమయ, ప్రసభమదప్రసృతివిసృమరదురసురసమి

త్యనువిసరగ్రసనరసో, ల్లసదసిరససాలభుజచలద్భుజగునకున్.



	 97







	క.	
భాషాధిపశేషాదిమ, నీషాపదగోచరగుణనిస్సామ్యునకున్

దోషాచరయోషాజన, భూషామోషాచరణనిపుణశౌర్యునకున్.

	క.	
హేయప్రతిభటున కసం, ఖ్యేయప్రథమానగుణమహిష్ఠునకు ముని

ధ్యేయస్వరూపి కనుసం, ధేయప్రియదివ్యనామధేయాఢ్యునకున్.

	క.	
కారుణ్యఖనికి నజహ, త్తారుణ్యనవాభిరూపతాప్రకటితళ్ళం

గారరసాధీశ్వరునకు, శ్రీరంగేశ్వరున కర్థిచింతామణికిన్.

		 ఈ పేజీలో చివరి మార్పు 11 సెప్టెంబరు 2022న 22:32కు జరిగింది.
	పాఠ్యం క్రియేటివ్ కామన్స్ అట్రిబ్యూషన్/షేర్-ఎలైక్ లైసెన్సు; క్రింద లభ్యం
అదనపు షరతులు వర్తించవచ్చు.
మరిన్ని వివరాలకు వాడుక నియమాలను చూడండి.

